
Sivulliutilugit ukuat isumaliurutit
sannaiyaksatin QANGMA. 
Uqaqatigilugit inuit tamatkuat piqpagiyatin – ilatin,
ilannatin suliptauq anniarvingmi savaktuatlu. Ilaanni
sapirnaraluaqtuaq apiqsurniarupkit piqpagiyatin inuit
aglaan sivuani sannairuvit ilurriniaqtutin. Uqaqtuni
imaatchinik sapirnaraluaqtuq, aglaan sannairupkit
ikayurniaqtuaq ikayulaitkuvit ilingnik ilaanni.
Isumaliuqaarlutin pukuksaqtutin ikayurniaqtuanik
annialiruvit. Aglaglugu aasiin makpiraamun. 

Nakin ilitchurilavik kiilumik? 
Una makpiraaq pilagin, Ilingnun Qanuqiliurutiksanun
uqausingit aglaksimayut, maliyaksat kiilumiglu
ilitchurilayutin uvannga: 

Ilingnun Qanuqiliurutiksaq 
Sivuniqsan sannairyarlugu 

Suna uvva Ilingnun Qanuqiliurutiksaq? 
Ilingnun qanuqiliurutiksaq makpiraanguyuq maliyaksaq
aglaqublugu qanurniarmagaata annialiruvit allaniglu
ikayurviksatin ilingnik pilaitkuvit. 

Allanik inungnik pukuglutin, ikayuqublutinlu, ilingnik
isumaliulaitkuvit ikayulagaatin. Taimanna aglaglugit
makpiraamun qanuqiliurutiksangit ilingnik pilaitkuvit
sivuniqsanun. 

Allauyuq aglaktuanin tuqugumik maliyaksat allaptauq
isumaliulaitkaatin aglangitkuvit. 

Kina piliulava ukuanik Ilingnun
Qanuqiliurutiksanik? 
Kinaliqaa 19tun ukiuniktuaq uuqqauviktuatlu. 

Suuq aglaktuksauvita Ilingnun
Qanuqiliurutiksanik? 
Ilingnun Qanuqiliurutiksanik nalunairniaraa maliyaksait qanuq
iliuqtuksaitlu ilvit isumaliulaitkuvit annialiruvit alla inuk
ikayulagaatin quliaruvit makpiraamuglugu. 

Ilingnun Qanuqiliurutiksaq quyallitauniaqtuaq ilingnun
annialiruvit sivikittumun, asu annialivialukpaillutin ilingnik
isumaliulaitkuvit inuusingnun. 

Sumik maliyaksainik ilaliutilavik? 
Aglalayutin qanuqiliurutiksainik aglaan maniktigun
ilaliutilaitkitin, ukuanik kisianik: 

w qanuq ikayurviksan asu ikayuqunngitkuvit aglaglugit nani
inuuniarukkuvit 

w kina inuuniaqatigisukkuviung 

w qanuqiliurutiksait ilingnun (piuyaqtigun, savaktigun asu
ilisarviktigun) 

w allakutigunlu isumaliurutin ilingnun maliyaksauyait. 

Sut ilaliutinaitpat Ilingnun
Qanuqiliurutiksanun? 
w Sunik maniktigun qanuqiliurutiksat suralgitigunlu 

w Sunigliqaa pinaittuat 

w Qanuqiliurutiksait tuquguvit  

Ilingnun Qanuqiliurutiksaq atulavigu
allani nunani itkuma nunaptingni? 
Ii, Ilingnun Qanuqiliurutiksaq maligupkit ukuat Maliyaksait
Ilingnun Qanuqiliurutiksaq. 


